2-сабақ

«XVIII ғасырдағы  Қазақстандағы  казак-әскери  отаршылдығы »   тақырыбына әдістемелік нұсқаулық (2-сабақ)

Оқу мақсаты: 7.3.1.3 Ресей империясының отарлық саясатының  себеп-салдарларын анықтау
Бағалау критерийі:

Қолдану- Картадан  Қазақстанда  территориясында  орналасқан  казак әскерлерін  көрсетеді; 
Сыни ойлау және талдау-  Казактардың Қазақстандағы жағдайы мен олардың озбырлық саясатының зардаптарын талдайды
Синтез- Ресей империясы  Қазақстанды отарлау барысында  қолданған әдістерін нақтылайды

Тарихи концепт: Себеп пен салдар

Зерттеу сұрағы:
Зерттеу сұрағы:  Қазақстанды  отарлауды  Ресей  
империясы қалай  жүзеге асырды?
         Бұл сабақ «себеп пен салдар» консептісіне негізінде құрылған. Алдымен бүгінгі өтетін тақырыптың алдыңғы сабақтағы тақырыптың жалғасы екендігі ескертіледі. Оқушылар мұғалімнің  әрекеті арқылы «ой шақыру» тапсырмасы бойынша осы сабақта басты зерттелетін мәселеге ойлары шоғырландырылады. Бастапқы ынталандырушы материалға үшін  «қазақ»  пен  «казак» сөздерінің айырмашылығын  табу арқылы өткен материалды еске  түсіру ұсынылады. Мұғалім оқушыларды сыни ойлауға шақыратын сұрақтарды беру арқылы олардың ойларын зерттеу мәселесіне шоғырландыру әдісін ойлаған жөн. Мәселен, «Сөздерде  қандай  айырмашылық  бар?», «Сізге  қандай  ой  келді?» деген сияқты сұрақтар ұсыну негізінде оқушылардың болжам жауаптары нәтижесінде зерттелетін мәселеге келуге болады. 
         Сонан соң оқушыларға сабақ тақырыбы мен оқу мақсаттары таныстырылады.  Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырғаны дұрыс. 
       Топтық жұмыс барысында  топтарға  мәтін, сурет,  контур карта  таратылады.              1-қадамда. Оқушылар суретті зерттеп, талдау парағын толтырады.Сонан соң әр топ өз жұмыстарының нәтижесін жариялайды.

      2-қадамда. Топтағы оқушылар мәтін мазмұны негізінде контур картадан  Қазақстанда орналасқан  казак-әскерлер топтарын  белгілеуі қажет. Тапсырманы орындап болған соң, топтар жұмыстарын бір-біріне беріп,   «дұрыс/бұрысын» тексереді.
3-қадамда.  Оқушылар мәтінді  талдап,  топ ішінде талқылайды.   Сонан  соң  әр топ  өз  жұмыстарының  нәтижесін жариялайды.

        Оқушылардың  зерттеу жұмыстарының нәтижесінде жинақтаған ақпарат пен білімдерін түйіндеу үшін әр топқа төмендегідей тапсырма берілгені дұрыс. Оқушылар тапсырманы  топ ішінде талқылап, сынып алдында ауызша жариялайды.
Тапсырма:
-Патша өкіметінің казактарды Қазақстанға қоныстандыру себептері...   
-Патша өкіметінің қоныстандырудағы мақсаты.....   .....   ..... 
-Неліктен  казактар Жайық, Сібір, Жетісу және Орынбор аймақтарына  қоныстандырылды....  ....  .... ....  ....   .....
-Ресейдің отаршылдық саясатының зардаптары........
        Сабақ барысында барлық орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (бұл сабақта- топтардың бір-біріне, мұғалімнің топтарға беруі)  беріледі.
       Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.

